

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀՀ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 17-Ի N 2115-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
 

Իրավական ակտի ընդունման անհրաժեշտությունը․ 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարության (որպես ԲԳԿ) 2021 թվականի բյուջեից 100,000․0 հազար դրամ գումար (բյուջետային ծախսերի տնտեսագիտական դասակարգման Կրթական, մշակութային և սպորտային նպաստներ բյուջեից հոդվածով) վերադարձնել ՀՀ կառավարության պահուստային ֆոնդ, ինչպես նաև կատարել փոփոխություն «Մատենադարան» Մեսրոպ Մաշտոցի անվան հին ձեռագրերի գիտահետազոտական ինստիտուտ» հիմնադրամին 2020 թվականի դեկտեմբերի 17-ին ՀՀ կառավարության N 2115-Ն որոշմամբ հատկացված դրամաշնորհի նպատակի գծով: 
Վերոնշյալ ծախսերի կատարման համար վերաբաշխվում է ՀՀ ԿԳՄՍ նախարարության 2021 թվականի պետական բյուջեի «1045. Նախնական (արհեստագործական) և միջին մասնագիտական կրթություն» ծրագրի «12002. Միջին մասնագիտական կրթություն ստացող ուսանողների կրթաթոշակ» միջոցառման բյուջետային ծախսերի տնտեսագիտական դասակարգման «Կրթական, մշակութային և սպորտային նպաստներ բյուջեից» հոդվածով նախատեսված գումարը, որի հետագայում վերականգնման անհրաժեշտությունը բացակայում է:
Ընթացիկ իրավիճակը և խնդիրները.
ՀՀ ֆինանսատնտեսական նախարարական կոմիտեի 2021 թվականի օգոստոսի 17-ի N ԿԱ/142 Արձանագրության 22-րդ կետին և ՀՀ վարչապետի 2021 թվականի օգոստոսի 27-ի N 02/16.4/29377-2021 հանձնարարականին համապատասխան /պատճենները կցվում են/՝ ՀՀ կրթության, գիտության, մշակույթի և սպորտի նախարարությունը պարտավորվել է մինչև 2021 թվականի սեպտեմբերի ավարտը ՀՀ կառավարության պահուստային ֆոնդ վերադարձնել 100,000.0 հազար դրամ գումար, որը նույն ֆոնդից հատկացվել էր նախարարությանը ՀՀ կառավարության 2021 թվականի օգոստոսի 18-ի N 1354-Ն որոշմամբ Կիրանցի միջնակարգ դպրոցի մոդուլային շենքի կառուցման աշխատանքների մեկնարկման համար:
Ինչ վերաբերում է Մատենադարանին 2020թ. հատկացված դրամաշնորհի նպատակաի փոփոխությանը, ապա դա բխում է այն հանգամանքից, որ 2020թ. եղանակային պայմանների, մասնավորապես՝ առատ անձրևների ձնհալի պատճառով Մատենադարանին 2011թ. շահագործման հանձնված նոր մասնաշենքի տանիքը վնասվել է՝ առաջացնելով վտանգավոր հետևանքներ: Վնասվել են ջրամեկուսիչ շերտերը և ջրթափների համակարգը, ինչի արդյունքում շենքում սկսվել է առատ կաթոց, որը վտանգի տակ է դնում Մատենադարանի թվայնացման բաժինը՝ իր խիստ արժեքավոր սարքավորումներով, միջանցքները, ընթերցասրահը՝ բացառիկ ձեռագրերով: Քանի որ կաթոցից վնասվել է նաև ընթերցասրահի հատակը, վտանգված է նաև անմիջապես դրա տակ գտնվող արխիվի պահոցը: Հաշվի առնելով այն հանգամանքը, որ ստեղծված իրավիճակը պահանջում է հրատապ լուծումներ, իսկ ՀՀ ԿԳՄՍ նախարարությունը ներկայումս չունի ազատ միջոցներ, նպատակահարամար է ՀՀ Կառավարության 2020 թվականի դեկտեմբերի 17-ի N 2115-Ն որոշման մեջ կատարել փոփոխություն և «Մատենադարան. Մ. Մաշտոցի անվան հին ձեռագրերի գիտահետազոտական ինստիտուտ» հիմնադրամին շենքի հատվածի վերակառուցման նախագծանախահաշվային փաստաթղթերի ձեռքբերման համար հատկացված 27,760.7 հազ. դրամն ուղղել Մատենադարանի նոր մասնաշենքի տանիքի վերանորոգմանը և կաթոցից առաջացած հետևանքների վերացմանը:  Ֆինանսական ծախսերի վերաբաշխումը հիմնավորվում է նաև Մատենադարան. Մ. Մաշտոցի անվան հին ձեռագրերի գիտահետազոտական ինստիտուտի նոր մասնաշենքի գլխավոր ճարտարապետի կողմից ստեղծված իրավիճակի ուսումնասիրության արդյունքում 2021 թ. ապրիլի 16-ի եզրակացությամբ /պատճենը կցվում է/:

Կարգավորման նպատակը և բնույթը. 
         Որոշման նախագծի ընդունմամբ ՀՀ ԿԳՄՍ նախարարության 2021թ. բյուջեից 100,000.0 հազար դրամ գումար կվերադարձվի ՀՀ կառավարության պահուստային ֆոնդ, ինչպես նաև կկատարվի փոփոխություն «Մատենադարան» Մեսրոպ Մաշտոցի անվան հին ձեռագրերի գիտահետազոտական ինստիտուտ» հիմնադրամին 2020 թվականի դեկտեմբերի 17-ին ՀՀ կառավարության N 2115-Ն որոշմամբ հատկացված դրամաշնորհի նպատակի գծով:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կկատարվեն ՀՀ ֆինանսատնտեսական նախարարական կոմիտեի 2021 թվականի օգոստոսի 17-ի N ԿԱ/142 Արձանագրության 22-րդ կետը և ՀՀ վարչապետի 2021 թվականի օգոստոսի 27-ի N 02/16.4/29377-2021 հանձնարարականը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ  փոփոխություններ և լրացումներ կատարելու, ինչպես նաև ՀՀ կառավարության 2020 թվականի դեկտեմբերի 17-ի N 2115-Ն որոշման մեջ փոփոխություն կաատրելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտներն ավելանում են 100,000.0 հազար դրամով, իսկ ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագծի կապը ռազմավարական փաստաթղթերի հետ բացակայում է: Նախագիծը բխում է ՀՀ ֆինանսատնտեսական նախարարական կոմիտեի 2021 թվականի օգոստոսի 17-ի N ԿԱ/142 Արձանագրության 22-րդ կետից և ՀՀ վարչապետի 2021 թվականի օգոստոսի 27-ի N 02/16.4/29377-2021 հանձնարարականից:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:


Այլ տեղեկություններ.
Չկան:



	 






